
楚妃嘆

作者：劉基　元末明初

本作品收錄於《列朝詩集/甲前01》和《劉基集/10卷》

江漢揚波六千里，上有巫山矗天起。

錦衾一夕夢行雲，萬戶千門冷如水。

聞道秦兵下武關，君王留連猶未還。

山深不見章臺殿，汨羅冤淚空潺湲。

尚憶前王好馳逐，宮中美人不食肉。

回狂作哲須臾間，至今相業歸孫叔。

楚宮無復如昔人，況有神女如花新。

悲來恨新還憶故，誰能斷卻巫山路？

此作品在全世界都属于公有领域，因为作者逝世已经超过100年，且作品于1931年1月1日

之前出版。

